
PM ucap
selamat duduki
peperiksaan

Kuala Lumpur: Perdana Menteri, Datuk
Seri Najib Razak mengucapkan selamat
beijaya kepada pelajar yang menduduki
peperiksaan Pentaksiran Tingkatan 3 (PT3)
yang bermula hari ini.

"Selamat menduduki peperiksaan PT3
kepada semua pelajar Tingkatan 3. Belajar
dan berehat secukupnya. Semoga cemer-
lang!," katanya dalam catatan di akaun
Twitternya, malam tadi.

Sementara itu, 465,674 calon menduduki
Ujian Bertulis PT3 di 2,667 pusat pepe-
riksaan mulai hari ini hlngga Khamis.

Jurucakap Kementerian Pendidikan ber-
kata, pengurusan dan pemeriksaan skrip
jawapan calon bagi Ujian Bertulis PT3 d1
bawah tanggungjawab pengetua sekolah.

"Lembaga Peperiksaan dan Jabatan Pe-
lajaran Negeri akan menjalankan mode-
rasi pemeriksaan bagi memastikan kesa-
han dan kebolehpercayaan skor calon,"
katanya.

Peperiksaan memasuki tahun kedua
yang menggantikan Penilaian Menengah
Rendah itu meliputi 12 mata pelajaran.



